
LENANEO LA MMADAMO LA TLHABOLOLO YA
METSHAMEKO-MOLETLO WA KABO YA DIKABO

KHEMPE YA SEKOLO YA 
MARIGA E TSHEGETSA BA 

MOPHATO WA 12 

Re itumeletse go nna le tšhono ya go 

tshegetsa Khempe ya Sekolo ya Mariga 

ya Mophato 12, ka go rekela dikolo tsa 

selegae mo Mmasepaleng wa Selegae 

wa Madibeng dijo. Thulaganyo eno e ne 

ya thusa go namola baithuti, dikolo le 

setšhaba ka kakaretso.

Mogokgo wa Sekolo sa Malatse R. 

Nkadimeng o ne a supa tebogo ya 

gagwe e e tswang mo pelong, a re, 

“Tshegetso e e tswang go De Wildt Solar e 

thusitse go bopa tikologo ya maatlafatso 

jaaka khempe ya sekolo e tswelela go 

godisa baeteledipele ba isago le go 

tlhoma motheo wa kelo e e kwa godimo 

ya go falola Mophato 12 mo Masepaleng 

wa Selegae wa Sedika sa Madibeng. 

Re le mmogo, re tlhomile sekao se se 

phatsimang sa ka fa tirisanommogo e ka 

tokafatsang baagi ka teng le go ba bulela 

tsela ya go nna le isagwe e e botoka.”

Ka tirisanommogo le SAFA, Mmasepala wa Selegae wa Madibeng le Mmasepala wa 

Sedika sa Bojanala, re sa tswa go keteka Dikgele tsa Metshameko tsa Mmadamo, koo 

bakatisi ba neng ba abelwa dilaesense tsa bona tsa SAFA D, mme batshameki le ditlhopha 

di ne tsa tlotlomadiwa ka ntlha ya diphitlhelelo tsa bone. 

Moletlo o ne wa amogela ditlhopha tse di farologaneng mo kgweleng ya dinao le go 

bolotloa, ba tlotlomadiwa ka dikgele, dimmetlele, ditlhako tsa kgwele ya dinao le dikipa. 

Ditlhopha tsotlhe tsa U/11 go ya go U/19 le ditlhopha tse dikgolo tsa bolotloa le tsa kgwele 

ya dinao le tsone di ne tsa 

tlotlomadiwa ka ntlha ya ditiro 

tsa tsone tse di tswileng diatla 

mo setlheng sotlhe. 

Dikabo tseno tsa Lenaneo la 

Tlhabololo ya Metshameko 

di bontshitse maatla a 

metshameko a go kopanya 

setšhaba le go rotloetsa go 

gola ga ditalente tse dintšhwa. 

SED E E DIRISITSWENG KA KOTARA

